
				এই পাতাটির মুদ্রণ সংশোধন করা প্রয়োজন। 
סכ }
কল্যাণি, ত্বদার পিতা মিত্রাব মুর সহিত অন্তঃপুরে উপবিষ্ট আছেন ও তোমার বিবাহের কথার আলোচনা করিতেছেন, একারণ তোমাকে
দেখিতে চাহেন । ৪১ ৷
সহস কঙ্কুকিকর্তৃক এইরূপ অভিহিত হইয়া সুলোচনা কন্যা সখীর সহিত শনৈ: শনৈঃ অন্তঃপুরে গেলেন ; পরন্তু তাহার মন জীমূতবাহনেই আসক্ত রচিল । ৪২ |
কন্ত পশ্চাদগামিনী সখীর সক্তি ত কথাচ্ছলে পুনঃ পুনঃ কান্তকে নিরীক্ষণ করতঃ অলস পদবিক্ষেপে গমন করিলে পর রাজকুমার কন্যার পথে নয়ন নিক্ষেপ করিয়া ভাবিতে লাগিলেন যে আমি নূতন উৎকণ্ঠাকে আশ্রয় করিয়াছি দেখিয়া বোধ হয় ধৃতি (ধৈৰ্য্য ) ঈর্ষাবশতঃ আমায়
ত্যাগ করল । ৪৩—৪৪ {
কি আশ্চর্যা । মৃগনয়ন কনা। পিতৃ-আজ্ঞা-বশতঃ পিতৃসকাশে গেল বটে, কিন্তু তাহার অনুরাগযুক্ত মনকে বোধ হয় ভয়প্রযুক্তই আমার নিকট গচ্ছিত রাখিয়া গিয়াছে । ৪৫ ৷
দীর্ঘনিঃশ্বাস নিরোধে যত্নবর্তী, নিঃশব্দে অর্থাৎ আকার ও ইঙ্গিতের দ্বারাই প্রত্যু হ্রদায়িনী, শীৎকারবতী ও মন্মথবাণ-পাতভয়ে লজ্জায় লীন৷ ঐ কন্যা চোরের ন্যায় কোন পথ দিয়া আমার মনে প্রবেশ করিল তাহ জানিন । ৪৬ ৷৷
রাজকুমার বহুক্ষণ এইরূপ চিন্তা করিয়া এক শিলাতলে উপবিষ্ট হইলেন ও মন্মথের আজ্ঞার বশবৰ্ত্ত হইয়া সংকল্পরূপ তুলিকাদ্বারা সম্মুখে ঐ মৃগনয়নার চিত্র অঙ্কন করিয়া নির্নিমেষ নয়নে দেখিতে লাগিলেন । ৪৭ ৷
অনন্তর তাহার ক্রীড়াসখী সুবন্ধু চক্র ও ধ্বজ দ্বারা লাঞ্ছিত তদীয় পদচিহ্ন অনুসরণ করিয়া নানাবিধ পুষ্পরেণুমুরভি সেই বিজন বনে তাহার নিকট আসিলেন । ৪৮ ৷৷ -
সুবন্ধু রাজকুমারকে তাদৃশ নবাভিলাষবশতঃ বিশেষ চিন্তান্বিত ও মন্মথের আজ্ঞার বশবৰ্ত্তী এবং নিতাস্ত অধীর অবলোকন করায় আশ্চর্য্যান্বিত হইয়। বিকারের কারণ জিজ্ঞাসা করিলেন । ৪৯ ৷

